
BELEID INSAKE KONTRAKNAVORSINGSBESTUUR BY UNIVERSITEIT STELLENBOSCH
(Hersien Oktober 2009)

DIE REGISTRASIE, ONDERHANDELING EN ONDERTEKENING VAN NAVORSINGS- EN NAVORSINGSVERWANTE KONTRAKTE
Die registrasie, onderhandeling en ondertekening van derde geldstroom navorsings- en navorsingsverwante kontrakte word hier beskryf. Die proses word skematies in Figuur 1 aangedui. Die proses behels drie fases, naamlik 
i) Navorsingskontrakvoorlegging,
ii) Prosedurele uitklaring van kontrakvoorlegging, en die
iii) Ondertekening van kontrak, waarna die aanvang van die projek sal geskied.

Figuur 1: Vloeidiagram vir Navorsingskontrakbestuur

VOORLEGGINGSPROSES VAN NAVORSINGSKONTRAKTE:

Onderhandeling tussen Kliënt en Projekleier:

Kontrak:

Die Projekleier (navorser / “principal investigator”) identifiseer geleenthede om voorleggings vir kontraknavorsing te doen, of die US word deur ‘n eksterne party (kliënt) genader om ‘n projekvoorlegging te maak. ‘n Standaardkontrak, wat elektronies beskikbaar is vanaf die Afdeling Navorsingsontwikkeling (ANO)-webbladsy, word aan die kliënt gestuur. Indien die kliënt verkies om ‘n alternatiewe kontrak te gebruik, moet dit reeds op hierdie stadium direk aan die Bestuurder: Navorsingskontrakte, ANO, gestuur word wat die interne hantering sal bestuur. Die kontrak word op die Navorsingskontrakregistrasiedatabasis geregistreer en ‘n navorsingskontraknommer word daaraan toegeken. ANO sal poog om sekere van die kontraktuele gedeeltes af te handel, onderwyl die omvang van die projek tussen die projekleier en kliënt onderhandel word. Voortdurende kommunikasie met die kliënt is ‘n belangrike suksesfaktor in die onderhandelings.

Begroting wat insluit kosteberekening, prysbepaling en toeslagberekening:

Die projekleier moet die koste van die navorsing bepaal, gebaseer op ‘n volkostebasis waar van toepassing (verwys na die Beleid vir Bepaling van Volkoste vir Navorsing en Navorsingsverwante Kontrakte). ‘n Templaat vir kosteberekening, prysbepaling en toeslagberekening is by ANO beskikbaar. Veral in gevalle waar die kliënt sonder enige voorskriftelike bepalinge van die regering, met die US wil onderhandel oor die eienaarskap van die Intellektuele Eiendom, moet daar sorg gedra word dat die kosteberekening wel op ‘n volkostebasis bepaal word. Advies deur ANO en Afdeling Finansies is op aanvraag beskikbaar.
Ingevolge die Wet insake Intellektuele Eiendomsreg voortspruitend uit Navorsing met Openbare Befondsing, Wet 51 van 2008, sal enige navorsing wat deur private befondsing op ‘n volkoste basis onderneem word, normaalweg nie aan die betrokke wetgewing onderworpe wees nie. Indien die kontrakprys egter nie op ‘n volkostebasis vasgestel is nie, sal die kliënt nie meer op alleenreg tot die intellektuele eiendom wat ontwikkel mag word uit die navorsing kan aanspraak maak nie, maar moet onderhandelings oor die eienaarskap, verdere ontwikkeling en kommersialisering van daardie intellektuele eiendom voldoen aan die bepalings van die betrokke wetgewing.

Konsultasie met die Afdeling Finansies:

Die volgende sake (nie beperk tot die onderstaande lys nie) moet deur die projekleier, in konsultasie met ANO, met Afdeling Finansies uitgeklaar word:

· BTW
· Fisiese oordrag van eiendom (bv toerusting)

· Versekering
· Terugbetaling van restante fondse na afloop van die projek
· Spesifieke ouditvereistes soos deur die kliënt gestipuleer
Finale nagaan van navorsingskontrak deur projekleier:

Die projekleier verseker dat alle inligting benodig, soos byvoorbeeld die bylaes, projekomvang (projekbeskrywing, projekplan, projekmylpale en finansiële begroting) volledig ingevul en aan die kontrak geheg is. Die projekleier moet verseker dat aan alle projekte, waar dit ‘n vereiste is, die nodige etiese klaring verleen word (verwys na die Raamwerkbeleid vir die Versekering en Bevordering van Etiesverantwoordbare Navorsing aan die Universiteit Stellenbosch soos goedgekeur deur die Senaat op 20 Maart 2009). Die projekleier konsulteer met die Departementele Voorsitter, Direkteur en Dekaan oor die omvang, risiko’s en afdekking van risiko’s van die projek.
Finale nagaan van navorsingskontrak deur Departementele Voorsitter, Direkteur en Dekaan:

Die Departementele Voorsitters, Direkteure en Dekane evalueer die meriete van elke navorsingskontrak in terme van die US se doelwitte en die potensiële risiko’s van die projek, met inagneming van die US se risikobestuurs- en versekeringsbeleid. Hulle advies, insette en goedkeuring (al dan nie) word aan ANO verskaf.
Die projekleier is verantwoordelik vir die voltooiing van die Verklaringsbrief (Bylae 1) en oorhandiging daarvan aan die dekaan en ANO. Hierdie stap het ten doel dat die Dekaan sal verseker dat die finansiële en operasionele risiko van die fakulteit volledig en eksplisiet op die betrokke verantwoordelikheidsvlak(ke) uitgeklaar en aanvaar is, bv. deur direkteure namens die institute (d.m.v. voldoende reserwes in die betrokke instituut).

Die dekaan, departementele voorsitter, projekleier en navorser teken dan die verklaringsbrief en bevestig daarmee dat dit:

(i) hul goedkeuring wegdra dat die projek in hul omgewing uitgevoer word,
(ii) inpas by die navorsingsbestek van die omgewing,
(iii) die omgewing se personeel mag betrek en
(iv) van die omgewing se fasiliteite / infrastruktuur gebruik mag maak (indien van toepassing).

Die verklaringsbrief is nie deel van die kontrak tussen die US en die kliënt nie, en word slegs vir interne bestuur in die US gebruik. Kontrakte sal slegs deur ANO na ontvangs van die volledig getekende verklaringsbrief gefinaliseer word.

PROSEDURELE UITKLARING VAN KONTRAKVOORLEGGING:

Risiko analise, onderhandelinge en finalisering van die navorsingskontrak deur ANO:

Die Afdeling Navorsingsontwikkeling: Navorsingskontrakte evalueer alle navorsing- en navorsingsverwante kontrakte op ‘n risiko analise grondslag, waartydens ’n volledige matriks van potensiële risiko’s vir elke kontrak opgestel en geassesseer word, insluitend die aard, waarde en termyn van die kontrak, vasgestelde mylpale, asook finansiële risikos te make met wisselkoers, versekering, tegniese aspekte, reputasie, vertroulikheid, regsoorwegings, jurisdiksie en terminasie. Hiertydens  word bepaald verseker dat Intelletuele Eiendom tydig en streng in ooreenstemming met die IE Beleid beskerm word, wat die grondslag lê vir die toekomstige kommersialisering van navorsingsuitsette deur die afdeling InnovUS. Daar word verder ook sorg gedra dat daar ten alle tye voldoen word aan die finansiële vereistes soos gestipuleer in die US se Finansiële Beleide. Daar word gekonsulteer met InnovUS en Afdeling Finansies waar van toepassing, asook met die betrokke navorsingsomgewings. Op grond van die risiko-evaluering word die kontrakte onderhandel en gefinaliseer vir ondertekening.
Die Bestuurder: Navorsingskontrakte is die sentrale navraagpunt vir die projekleier om ter enige tyd die status van die kontrak vas te stel. Daar word gepoog om binne vyf werksdae die prosedurele uitklaring van standaardkontrakte te voltooi.

ONDERTEKENING VAN KONTRAK:

Voor ondertekening van navorsingskontrakte sal die Viserektor (Navorsing), dekane en departementele voorsitters / direkteure deur die Bestuurder: Navorsingskontrakte ingelig word rakende die prosedurele uitklaring wat die navorsingskontrak tot op datum gevolg het.

Gedelegeerde tekenmagtiging

	Departementele voorsitter
Direkteure van die institute
Soos deur die Dekaan gedelegeer
	≤ R150,000

	Dekaan
	≤ R500,000

	Viserektor (Navorsing)
	> R500,000


Na ondertekening van die kontrak, word die kontrak aan die Bestuurder: Navorsingskontrakte oorhandig. Die Bestuurder: Navorsingskontrakte stel Afdeling Finansies (Begrotingsbeheer) in kennis met die oog op die opening van ‘n kostepunt; gevolglik sal geen fakturering kan plaasvind alvorens daar ‘n kontraknommer toegeken is nie. 
Versending van ondertekende kontrak aan kliënt:
Die Bestuurder: Navorsingskontrate behou ‘n voorlopige afskrif van die kontrak vir veilige bewaring, terwyl die oorspronklike, ondertekende kontrakte deur die Bestuurder: Navorsingskontrakte aan die kliënt gestuur word vir ondertekening, met die versoek om die een stel van die volledig ondertekende kontrak aan die US terug te besorg vir die US se rekords en vir ouditdoeleindes.
11.
Ondertekening deur kliënt:

Na ondertekening deur die kliënt word een stel van die kontrak teruggestuur aan die Bestuurder: Navorsingskontrakte. Die Bestuurder: Navorsingskontrakte sal verseker dat die een oorspronklike by ANO in veilige bewaring geplaas word en ‘n afskrif van die kontrak aan die projekleier en die dekaan verskaf. 

AANVANG VAN PROJEK:

Projekbestuur en administrasie van navorsingsprojek:

Inkomste en uitgawes word volgens die finansiële beleid van die Universiteit verantwoord en finansiële state word opgestel in ooreenstemming met die vereistes van die kliënt, wat insluit die vergelyking van werklike koste en begroting, met inagneming van die persentasie voltooiing van die projek. Die projekleier neem verantwoordelikheid vir die uitvoering van die voorgenome navorsing volgens die ooreengekome uitsetkriteria. ANO bepaal op ‘n gereelde basis die stand (persentasie voltooiing) van kontrakte en op ‘n ad hoc-basis die tevredenheid van US-kliënte oor die uitvoering van navorsingskontrakte.
BYLAE 1: VERKLARINGSBRIEF
Datum:  


Die Bestuurder: Navorsingskontrakte, Afdeling Navorsingsontwikkeling
Universiteit Stellenbosch

Privaatsak X1

MATIELAND

7602

	KONTRAKNOMMER:
	S1234567  (# sal deur Afd Navorsingsontwikkeling toegeken word)

	PROJEKTITEL:
	Research in respect of Efficient University Contract Management processes

	INDUSTRIËLE VENNOOT:
	Varsity Partners (Pty) Ltd

	US NAVORSER & DEPARTEMENT
	Dr E.X. Pert

Dept. Toegepaste Bedryfsnavorsing


RE:

Hiermee word deur die ondergetekendes soos volg verklaar:

1. In my hoedanigheid as Dekaan bevestig ek dat ek bewus is van die inhoud van bovermelde ooreenkoms en verleen ek my toestemming vir die ondertekening daarvan.

2. In my hoedanigheid as Departementele Voorsitter / Direkteur van die Instituut bevestig ek dat ek bewus is van die inhoud van bovermelde ooreenkoms en verleen ek my toestemming vir die ondertekening daarvan.

3. Die navorser(s) / projekleiers wat by bovermelde ooreenkoms betrokke is, bevestig dat hulle teenoor die Universiteit verplig is om die ooreenkoms, insluitend ook die voorskrifte aangaande die aanwending van fondse, en enige toepaslike protokol of amptelike beleidsriglyne of voorskrifte, stiptelik na te kom.

4. Die betrokke navorser(s) / projekleier bevestig dat hy / sy bewus is van en hom / haar onderwerp aan die US se beleid insake Intellektuele Eiendom.

5. Die betrokke Organisatoriese Eenheid (OE) se hoof bevestig dat die OE (bv. Die Departement/ Sentrum) finansiële en operasionele aanspreeklikheid aanvaar vir die projek waaroor bovermelde ooreenkoms handel. In die finale instansie berus die finansiële verantwoordelikheid by die dekaan as hoof van die fakulteit.

Die uwe

 Projekleier (Naam in drukskrif)
 Projekleier (Handtekening)

 Navorser (Naam in drukskrif)
 Navorser (Handtekening)


 Aanspreeklike OE (Naam in drukskrif)
 Hoedanigheid van OE hoof

 (bv. Direkteur/Voorsitter)

 Naam van aanspreeklike OE hoof (Naam in drukskrif)
 Aanspreeklike OE hoof (Handtekening)

 Departementele Voorsitter / 
 Departementele Voorsitter /

 Direkteur van Instituut (Naam in drukskrif)
 Direkteur van Instituut (Handtekening)
 Dekaan (Naam in drukskrif)
 Dekaan (Handtekening)

Via Senior Dir: Navorsing & Innovasie

